
NEFND UM EFTIRLIT MEÐ LÖGREGLU 

Skuggasundi 3, 101 Reykjavík 

Sími: 545 8800. Bréfasími: 545 8051 

Netfang: nelgnel.is 

Tilv.: 22030001 

Ákvörðun nr. 64/2022 
Þann 30. september 2022 kom nefnd um eftirlit með lögreglu saman til fundar og tók 

eftirfarandi ákvörðun nr. 64/2022. 

Málsatvik 
Nafnd im eftirlit mm ea Nora 
LNVIAUNA lilk VALI litu ug 

2022. Í erindinu eru gerðar athugasemdir við starfsaðferðir starfsmanna embættisins við 

rannsókn máls. Fram kemur að lögmaður | fengið misvísandi og rangar 

upplýsingar frá fulltrúa embættisins. Einnig að rannsókn málsins hafi ekki gengið hraðar fyrir 

sig því rannsakandinn hafi verið í leyfi. Að sögn lögmannsins reyndist það ekki rétt, heldur 

hafi sami rannsakandi verið með málið frá upphafi. Einnig eru gerðar athugasemdir við 

langan málsmeðferðartíma í ljósi þess að árásarmaðurinn hafi verið handtekinn á vettvangi 

og vitni hafi geta staðfest að hann hefði ráðist = 

Nefnd um eftirlit með lögreglu óskaði eftir upplýsingum frá Lögreglustjóranum á 

höfuðborgarsvæðinu þann 21. mars 2022. 

Forsendur nefndarinnar 

1. 

Nefnd um eftirlit með lögreglu starfar á grundvelli VII. kafla lögreglulaga nr. 90/1996, sbr. 

breytingar á þeim með lögum nr. 62/2016. Helstu verkefni nefndarinnar, sbr. 1. mgr. 35. gr. a 

í nefndum lögum, eru að taka við kærum á hendur starfsmanni lögreglu fyrir ætlað refsivert 

brot við framkvæmd starfa hans annars vegar og taka við kvörtunum vegna starfsaðferða 

lögreglu eða framkomu starfsmanns lögreglu sem fer með lögregluvald hins vegar. Undir hið 

síðarnefnda falla kvartanir vegna háttsemi eða starfsaðferða sem ekki verða taldar refsiverðar 

en gætu meðal annars leitt til þess að lögreglumaður yrði áminntur í starfi eða æskilegar 

breytingar gerðar á starfsháttum og verklagi. Nefndin skal, sbr. 2. mgr. 35. gr. a, greina hvað 

felst í erindum sem henni berast og koma þeim til meðferðar hjá viðkomandi embætti. 

Með vísan til framangreinds fellur það almennt ekki undir valdsvið nefndar um eftirlit með 

lögreglu að endurskoða eða fjalla um almennt mat lögreglu á beitingu úrræða á grundvelli 

lögreglulaga eða almennt um framkvæmd rannsóknar sakamála, beitingu rannsóknarúrræða 

eða um ákvarðanir handhafa ákæruvalds um það hvort rétt sé að gefa út ákæru í máli. 

Hlutverk nefndarinnar er hins vegar að taka afstöðu til þess hvort um sé að ræða 

ámælisverðar starfsaðferðir eða framkomu lögreglumanna við framkvæmd slíkra verkefna. Í 

því felst nánar tiltekið (og til dæmis) að taka afstöðu til þess hvort kvartað sé yfir því að 

háttsemi þeirra starfsmanna lögreglu sem að máli komu hafi ekki verið í samræmi við eðlilega

starfshætti eða lög eða hvort starfsaðferðir hafi að öðru leyti farið út fyrir það sem eðlilegt var 

í því tilviki. 

2. 

Lögreglustjórinn á höfuðborgarsvæðinu svaraði beiðni nefndarinnar með bréfi þann 29. mars 

2022. Meðfylgjandi voru skýrslur, dagbókarfærslur og yfirlit yfir færslur í málaskrá 

embættisins vegna málsins. 

3. 

Nefnd um eftirlit með lögreglu fór ítarlega yfir erindi A: þau gögn sem henni 

bárust frá Lögreglustjóranum á höfuðborgarsvæðinu. Um er að ræða kvörtun og 

athugasemdir sem lúta að rannsókn lögreglu á sakamáli. Ekki fellur undir valdsvið 

nefndarinnar að endurskoða framkvæmd rannsóknar samkvæmt lögum nr. 88/2008 um 

meðferð sakamála. Ríkissaksóknari hefur eftirlit með framkvæmd ákæruvalds hjá öðrum 

ákærendum sbr. 1. mgr. 21. gr. laga nr. 88/2008. Erindinu er þvi vísað frá nefndinni. 

Niðurstaða 

Erindi „=o vísað frá nefndinni. 

Reykjavík, 30. september 2022 

